MOCIÓN DO BNG ENCOL DO GALEGO NO CONCELLO

Xoán Manuel Vázquez Sevillano, concelleiro e Portavoz 2º Suplente do Grupo Municipal do Bloque Nacionalista Galego no concello de Meis, apresenta a seguinte Moción para o seu debate en Pleno e, se procede, posterior aprobación,

EXPÓN

O Galego é a institución social por antonomásia; é por tanto, empresa de todos, de toda a sociedade, asunto xeral que compete a todo o mundo, porque todos e todas facemos uso dela e de todos e todas depende a sua restauración definitiva.

A recuperación e promocíón dos usos sociais do idioma debe ser obxetivo preferente da política normalizadora de calquer institución oficial e neste caso do concello de Meis. Ainda que desde hai algúns anos moitos dos viciños, sobre todos os mozos e mozas e os máis cativos, poideron achegar-se ao coñecimento do uso escrito e oral da nosa língua, continua habendo eivas no outro segmento da povoación e mesmo dos que vindo de afora se estabelecen no noso país. Mentres que na meirande parte dos concellos de Galiza, independentemente da sua cor política, se realizan cursos de galego, no concello de Meis hai xa máis dunha década que non se fan. Estes cursos son interesantes e poden ir dirixidos, entre outros, ás diferentes asociacións ou comunidades de montes do concello.

Por todo isto, o Grupo Municipal do BNG, solicita do Pleno da Corporación Municipal de Meis a adopción do presente

ACORDO

1. Instar ao Governo Municipal para que tome as inicitivas oportunas para a realización de cursos de “iniciación ao galego” e “perfeccionamento do galego” no concello de Meis.

2. Criación de partidas orzamentárias necesárias para a dotación de meios materiais e humanos destinados ao labor normalizador.

3. Criación dun Servizo Municipal de Normalización Lingüística e elaboración de proxectos de dinamización da língua, con avaliación periódica dos seus planos de actuación e resultados.

No Mosteiro, Meis, a 15 de Decembro de 2003

Asdo: Xoán Manuel Vázquez Sevillano

-Concelleiro do G.M. do BNG-

Alcalde-Pte. do Concello de Meis

